
Talbiet tar-rikorrenti

— jannulla d-deċiżjoni tal-PMO tat-22 ta’ Novembru 2013;

— jiddeċiedi li s-somma indebitament allokata lir-rikorrenti ma tistax tkun suġġetta għal irkupru;

— jiddeċiedi li d-deċiżjoni kkontestata, tidħol fis-seħħ biss mill-ewwel jum tax-xahar ta’ wara, jiġifieri l-1 ta’ Diċembru 
2013 rigward l-emenda tal-ammont ta’ pensjonijiet tas-superstiti u tal-orfni mogħtija lir-rikorrenti.

Rikors ippreżentat fit-22 ta’ Settembru 2014 – ZZ vs EMA

(Kawża F-97/14)

(2015/C 007/59)

Lingwa tal-kawża: il-Franċiż

Partijiet

Rikorrenti: ZZ (rappreżentant: S. Orlandi, avukat)

Konvenuta: L-Aġenzija Ewropea għall-Mediċini (EMA)

Suġġett

Annullament tad-deċiżjoni tal-EMA li tikkonferma d-deċiżjoni preċedenti, annullata permezz ta’ sentenza tat-Tribunal għas- 
Servizz Pubbliku, li ma jiġġeddidx il-kuntratt tar-rikorrent.

Talbiet tar-rikorrent

— jannulla d-deċiżjoni meħuda sabiex tiġi eżegwita s-sentenza tat-Tribunal għas-Servizz Pubbliku, tas-26 ta’ Ġunju 2013, 
fil-Kawżi magħquda F-135/11, F-51/12 u F-110/12;

— jikkundanna lill-EMA tħallas EUR 150 000 lir-rikorrent bħala kumpens għad-dannu morali mġarrab;

— jikkundanna lill-EMA tħallas lir-rikorrent EUR 1 provviżorju bħala kumpens għad-dannu materjali kkawżat;

— jikkundanna lill-EMA għall-ispejjeż.

Rikors ippreżentat fis-6 ta’ Ottubru 2014 – ZZ vs UASI

(Kawża F-101/14)

(2015/C 007/60)

Lingwa tal-kawża: il-Ġermaniż

Partijiet

Rikorrenti: ZZ (rappreżentant: Heinrich Tettemborn, avukat)

Konvenut: L-Uffiċċju għall-Armonizzazzjoni fis-Suq Intern (UASI)

Suġġett u deskrizzjoni tat-tilwima

Annullament tad-deċiżjoni tal-konvenut li japplika l-klawżola inkluża fil-kuntratt ta’ reklutaġġ tar-rikorrenti, li tipprevedi r- 
rexissjoni tal-kuntratt ta’ reklutaġġ tal-imsemmija rikorrenti fil-każ li hija ma tiġix inkluża fil-lista ta’ riżerva tal- 
kompetizzjoni ġenerali segwenti organizzata mill-EPSO għall-grupp ta’ funzjonijiet tagħha fis-settur speċjalizzat tal- 
proprjetà industrijali, għall-kompetizzjonijiet UASI/AD/01/13 u UASI/AST/02/13, u talba għad-danni morali u immaterjali 
sostnuti.

Talbiet tar-rikorrenti

— jannulla d-deċiżjoni tal-UASI, innotifikata lir-rikorrenti b’ittra tat-28 ta’ Novembru 2003, li japplika l-klawżola inkluża 
fl-Artikolu 5 tal-kuntratt ta’ reklutaġġ tar-rikorrenti li tipprevedi r-rexissjoni tal-kuntratt ta’ reklutaġġ tar-rikorrenti fil- 
każ li hija ma tiġix inkluża fil-lista ta’ riżerva tal-kompetizzjoni ġenerali segwenti organizzata mill-EPSO għall-grupp ta’ 
funzjonijiet tagħha fis-settur speċjalizzat tal-proprjetà industrijali, għall-kompetizzjonijiet ippubblikati fil-31 ta’ Ottubru 
2013, UASI/AD/01/13 u UASI/AST/02/13,

— jikkundanna lill-UASI jħallas kumpens lir-rikorrenti, b’ammont xieraq stabbilit fid-diskrezzjoni tat-Tribunal għas-Servizz 
Pubbliku, għad-danni morali u immaterjali sostnuti minnha minħabba d-deċiżjoni msemmija fil-punt 1, u

— jikkundanna lill-UASI għall-ispejjeż.

Rikors ippreżentat fis-6 ta’ Ottubru 2014 – ZZ vs UASI

(Kawża F-102/14)

(2015/C 007/61)

Lingwa tal-kawża: il-Ġermaniż

Partijiet

Rikorrenti: ZZ (rappreżentant: Heinrich Tettenborn)

Konvenut: L-Uffiċċju għall-Armonizzazzjoni fis-Suq Intern (UASI)

Suġġett

Annullament tad-deċiżjoni tal-konvenut li tiġi applikata l-klawsola li tinsab fil-kuntratt ta’ impjieg tar-rikorrenti, li 
tipprevedi t-terminazzjoni tal-kuntratt ta’ impjieg tar-rikorrenti fil-każ li r-rikorrenti ma tiġix inkluża fil-lista ta’ riżerva tal- 
proċedura ta’ selezzjoni ġenerali li jmiss organizzata mill-EPSO għall-grupp funzjonali tiegħu li jispeċjalizza fil-proprjetà 
industrijali, għall-proċeduri ta’ selezzjoni OHIM/AD/01/13 u OHIM/AST/02/13, u talba għad-danni morali sostnuti 
minħabba din id-deċiżjoni.

Talbiet

— jannulla d-deċiżjoni tal-UASI, mibgħuta lir-rikorrenti permezz ta’ ittra datata t-28 ta’ Novembru 2003, li tiġi applikata l- 
klawsola li tinsab fl-Artikolu 5 tal-kuntratt ta’ impjieg tar-rikorrenti, li tipprevedi t-terminazzjoni tal-kuntratt ta’ impjieg 
tar-rikorrenti fil-każ li r-rikorrenti ma tiġix inkluża fil-lista ta’ riżerva tal-proċedura ta’ selezzjoni ġenerali li jmiss 
organizzata mill-EPSO għall-grupp funzjonali tiegħu li jispeċjalizza fil-proprjetà industrijali, għall-proċeduri ta’ 
selezzjoni OHIM/AD/01/13 u OHIM/AST/02/13, ippubblikati fil-31 ta’ Ottubru 2013;

